
BASES DE SUBVENCIONS DIRIXIDAS A ENTIDADES SEN ANIMO DE LUCRO
PARA A RECUPERACION E POSTA EN VALOR DO PATRIMONIO MARITIMO-
FLUVIAL NA PROVINCIA DE PONTEVEDRA PARA O ANO 2026

O patrimonio cultural estd constituido por bens materiais e inmateriais que, polo seu
recofecido valor propio, deben ser estudados e considerados para a permanencia e a
identidade da cultura ao longo do tempo.

A Deputacion de Pontevedra, consciente da riqueza e singularidade do patrimonio
maritimo-fluvial galego e da necesidade de preservalo e difundilo, promove unha nova
convocatoria de subvencidns, activa desde 2020 e dirixida a entidades sen animo de
lucro, para a recuperacion e posta en valor deste patrimonio na provincia, segundo os
principios de obxectividade, concorrencia competitiva, publicidade e transparencia.

Desde o punto de vista competencial, no artigo 46 da Constituciéon espafiola
establécese que os poderes publicos garantiran a conservacion e promoveran o
enriquecemento do patrimonio histérico, cultural e artistico das poboacions de Esparia
e dos bens que o integran, calquera que sexa o seu réxime xuridico e a sua titularidade.

No titulo preliminar da Lei 5/2016, de 4 de maio, do patrimonio cultural de Galicia,
recollese que o seu patrimonio cultural esta constituido polos bens mobles, inmobles
ou manifestaciéns inmateriais que, polo seu valor artistico, histérico, arquitectonico,
arqueoloxico, paleontoldxico, etnoldxico, antropoldxico, industrial, cientifico e técnico,
documental ou bibliografico, deban considerarse de interese para a permanencia, o
recofnecemento e a identidade da cultura galega a través do tempo.

Asi, a devandita lei galega determina o ambito de competencias e o réxime da
colaboracién interadministrativa nos que se fomenta a colaboracién de todas as
administracions implicadas na proteccién e na promocién do patrimonio cultural de
Galicia. As entidades que integran a Administracién local, en relacién cos bens do
patrimonio cultural de Galicia que se localicen no seu ambito territorial, tefien a obriga
de protexer, difundir e fomentar o seu valor cultural.

No ambito local, a Deputacion de Pontevedra ten a competencia sobre a cooperacion
no fomento do desenvolvemento econdmico e social que se lle atrible no artigo 36.1
d) da Lei 7/1985, de 2 de abril, reguladora das bases do réxime local, asi como no
artigo 118 da Lei 5/1997, de 22 de xullo, reguladora da Administracion local de Galicia.

Por iso, co obxectivo de promover a proteccion e a conservacion do patrimonio
maritimo-fluvial da provincia, a Deputacién de Pontevedra, de acordo coa Lei 38/2003,
de 17 de novembro, xeral de subvenciéns (LXS), aproba este procedemento de
subvencions, dirixidas a entidades sen animo de lucro para a recuperacion e posta en
valor deste patrimonio na provincia de Pontevedra, a través da publicacién destas
bases reguladoras, cuxo texto é o seguinte:

BASES
Primeira. Obxecto

Estas bases tefien por obxecto regular a convocatoria pola que se rexeran a concesion,
0 seguimento e a xustificacién de subvencidns destinadas a recuperacién e a posta en
valor dos bens que integran o patrimonio maritimo-fluvial na provincia para o seu uso
en actividades de promocién sociocultural.

Segunda. Financiamento e réxime econémico

A concesion das subvencions estara suxeita a disponibilidade orzamentaria e estas
convocaranse con cargo a aplicacién 26/332.3322.789.01 do Orzamento da
Deputacién para 2026, por un importe total de noventa mil euros (90.000 €).

O importe maximo da subvencidn para cada actuacion non podera exceder o 80 % do
seu orzamento nin superar o importe de dez mil euros (10.000 €).

O importe do IVE non se considerara gasto subvencionable cando sexa susceptible de
recuperacion ou compensacion.

Os gastos xustificados deberan axustarse aos conceptos e aos importes establecidos
no orzamento inicial, ainda que se aceptaran desviaciéns maximas dun 20 % no custo
dos diferentes conceptos da actividade subvencionada con respecto ao orzamento
inicial pormenorizado.

No caso de que os proxectos financiados non esgoten a partida orzamentaria, podera
superarse o limite de dez mil euros (10.000 €) por proxecto (sempre que non se supere
o 80 % do orzamento), baixo criterios de proporcionalidade e respectando a
concorrencia competitiva, asi como a valoracién técnica do proxecto.

Terceira. Réxime aplicable as axudas

A xestidon e a concesion destas axudas realizaranse mediante o procedemento de
concorrencia competitiva, segundo os criterios previstos na base décimo segunda e de
acordo cos seguintes principios:

a) Publicidade, concorrencia, obxectividade, transparencia, igualdade e non
discriminacion.
b) Eficacia no cumprimento dos obxectivos fixados pola Administracion outorgante.

c) Eficiencia na asignacion de efectivos e no uso de recursos publicos.

Cuarta. Entidades beneficiarias

Poderan solicitar estas subvencions as entidades sen animo de lucro que tefan entre
0S seus obxectivos a posta en valor do patrimonio maritimo-fluvial de Galicia e que
rednan os seguintes requisitos:

e Carecer de fins de lucro.
e Desenvolver a sUa actividade no ambito territorial da provincia de Pontevedra.

e Ser titulares dos bens obxecto de rehabilitacién ou mellora. Estes deberan ser
de construcién e tipoloxia tradicionais, feitos con elementos e procedementos
tradicionais.

e Empregar os bens en actividades de promocién sociocultural, non poderan
destinarse & pesca nin & acuicultura.

e Non incorrer en ningun dos supostos de incapacidade ou incompatibilidade para
a percepcion de axudas ou subvencidns publicas, de acordo co especificado no
artigo 13 da LXS.

e Estar ao corrente das obrigas tributarias coa Axencia Estatal Tributaria (AEAT),
coa Facenda autonomica (ATRIGA), coa Seguridade Social e coa Deputacion de
Pontevedra.

Quinta. Gastos subvencionables

Os gastos subvencionables comprenderan os traballos de recuperacion de todos
aqueles bens de interese que integran o patrimonio maritimo e fluvial na provincia.

As entidades solicitantes deberan seleccionar unha das seguintes lifias de actuacion:

Lina 1. Embarcacions tradicionais. Os gastos comprenderdn os traballos de
rehabilitacion de embarcacidns tradicionais (tratamento da embarcacidn, recuperacién
de determinadas partes deterioradas, reparaciéns, montaxe de electricidade ou
traballos de carenado e pintado, entre outros) co fin de recuperar o seu caracter
orixinal ou de conservar elementos estruturais que permitan a rehabilitacion e o
mantemento da embarcacién. Asi mesmo, poderd incluirse equipamento de
investimento nas embarcacions ou a dotacidon imprescindible para a seguridade da
navegacion.

Non seran subvencionables os gastos funxibles que non estean vinculados
directamente coa actividade de rehabilitacion. Queda, polo tanto, excluida a compra
de material funxible que se adquira de forma illada e non estea incluida nun proxecto
de recuperacion da embarcacion.

Estas embarcacidons deberan destinarse a actividades de promocion sociocultural ou
musealizacion. As axudas son incompatibles co uso das embarcacions para a pesca ou
a acuicultura, se ben poderdn empregarse para a navegacién tradicional en regatas,
encontros ou actividades de formacién. Seran subvencionables, neste sentido, as
inspeccions técnicas as que deban someterse as embarcacions tras o proceso de
rehabilitacién e que acrediten a sta navegabilidade.

Os traballos de rehabilitacion deberan referirse a unha Unica embarcacién por
entidade, polo que non seran subvencionables aqueles proxectos que incldan
actuacions sobre varias embarcacions.

Lifia 2. Aparellos de pesca e demais elementos vinculados a cultura maritimo-fluvial.
As obras de restauracion e conservacion subvencionadas ao abeiro desta convocatoria
incluiran as distintas artes e aparellos de pesca e marisqueo tradicionais, ferramentas
e magquinaria, instrumental de navegacion, utiles de comunicacién e sinalizacién,
cordoeria, artesania e demais elementos vinculados & cultura maritima e fluvial; todos
eles destinados a actividades de musealizacién ou difusién social e cultural.

Poderan subvencionarse os traballos de restauraciéon e conservacion de mais dun
elemento incluido nesta lifa, pero sempre que formen parte dun conxunto homoxéneo
e asi se xustifigue na memoria explicativa.

Lina 3. Construcions e instalacidns en terra. As intervencions realizadas sobre os
distintos tipos de construcions e instalaciéns en terra (almacéns, fabricas, estaleiros,
lonxas, casetas de pesca, embarcadoiros e pesqueiras, entre outras) ou mostras da
arquitectura industrial e popular maritimo-fluvial na provincia, para ser reconvertidas
en espazos culturais.

As intervencions deberan referirse a unha Unica construcidn ou instalacion en terra.
Non seran subvencionables aqueles proxectos que inclian actuacidons sobre varias
instalacidns.

Todas as actuaciéns subvencionadas deberan desenvolverse ao longo de 2026 e
empregaran solucidons construtivas e de desefio tradicional e orixinal, ademais de
materiais que lles sexan propios. As actuacions de restauracidon e conservacion
realizadas deberan redundar sempre nunha posta en valor dos correspondentes bens
patrimoniais.

Consideraranse gastos subvencionables os proxectos técnicos directamente
relacionados coas actuacions de rehabilitacion que se leven a cabo.

Quedan excluidos desta convocatoria e, polo tanto, non serdn obxecto de subvencién
os investimentos xa subvencionados no mesmo exercicio a través doutras
convocatorias ou plans da institucion provincial.

Sexta. Lugar e forma de presentacion das solicitudes
As entidades interesadas poderan presentar unha Unica solicitude nesta convocatoria.

As solicitudes presentaranse obrigatoriamente por medios electrénicos a través do
formulario normalizado dispofiible na Sede electrénica da Deputacidon de Pontevedra
(https://sede.depo.gal).

Para a presentacion das solicitudes a Sede electrénica da Deputacion de Pontevedra
admite os certificados electréonicos do sistema Cl@ve, que contempla a utilizacién de
sistemas de identificacion baseados en claves concertadas (sistemas de usuario e
contrasinal) e certificados electrénicos (incluido o DNIe).

Sétima. Prazo de presentacidén das solicitudes

O prazo de presentacion de solicitudes sera dun (1) mes, contado a partir do dia
seguinte ao da publicacion da convocatoria e do seu extracto no Boletin Oficial da
Provincia de Pontevedra (BOPPQO) e na Base de Datos Nacional de Subvencidns
(BDNS).

Oitava. Comprobacion de datos

Para a tramitacién deste procedemento consultaranse automaticamente os datos
incluidos nos seguintes documentos elaborados polas administracions publicas:

e NIF das entidades solicitantes.
e DNI ou NIE das persoas representantes.
e Domicilio fiscal das entidades solicitantes.

e Certificado de estar ao corrente das obrigas tributarias coa AEAT, coa ATRIGA,
coa Seguridade Social e coa Deputacién de Pontevedra.

Se as persoas interesadas se opuxesen as devanditas consultas, deberan indicalo no
cadro habilitado no formulario de inicio e achegar os documentos correspondentes.

Excepcionalmente, se algunha circunstancia imposibilitase obter os citados datos,
poderaselles solicitar as persoas interesadas que presenten os documentos
correspondentes.

Novena. Documentacion

As entidades interesadas deberdn achegar, xunto coa solicitude, a seguinte
documentacion:

e Acreditacién da persoa representante legal da entidade, no caso de que non se
empregue o certificado electronico de representacion de persoa xuridica.

e Memoria explicativa, profusamente detallada, da actuacién que se pretende
desenvolver, asinada pola persoa representante, na que se incluird o seguinte:

- Tipo de ben para o que se solicita a subvencidn, coas slas caracteristicas e coa
sUa antigiidade.

- Descricidon detallada dos traballos de rehabilitacién ou mellora, dos elementos
ou das partes que se pretenden reparar, do tipo de procedemento e dos
materiais que se utilizardn, e dos equipamentos necesarios, no seu caso. O
proxecto debera adecuarse aos procedementos e materiais tradicionais.

- Descricion detallada do destino do investimento para fins de caracter
sociocultural ou musealizacidn, asi como experiencia e vinculacién da entidade
beneficiaria na organizacion e participacion en actividades relacionadas co
patrimonio maritimo-fluvial.

- Anexo fotografico ou, de non ser posible, bosquexo explicativo que reflicta o
estado actual do ben e, en concreto, da parte ou dos elementos que se
pretenden rehabilitar ou mellorar.

¢ Orzamento de gastos e ingresos detallado e totalizado (coas cantidades, cos
prezos unitarios e co IVE) do investimento que se vai realizar, asinado pola
persoa representante.

e Copia dos estatutos que rexen a entidade, que debera conter, entre os seus
obxectivos, a recuperacidon e o mantemento ou a posta en valor do patrimonio
maritimo-fluvial da provincia.

e Composicion actual da xunta directiva.

e Acreditacion da titularidade do ben obxecto de rehabilitacion ou mellora. A
entidade debera ser titular do ben ou da instalacién obxecto de rehabilitacion
ou mellora, ben porque sexa propietaria, ben porque dispofia dun dereito de
uso ou cesion sobre este de cinco (5) anos de duracion desde o momento da
presentacion da solicitude.

e Certificado de titularidade bancaria que acredite que a conta que figura na
solicitude esta rexistrada a nome da asociacién.

e Calquera outra documentacion acreditativa das circunstancias que poidan terse

en conta na fase de valoracion.

Sera responsabilidade da entidade beneficiaria obter as correspondentes licenzas,
autorizaciéns ou permisos para executar os traballos obxecto da axuda, no seu caso.

A documentacion complementaria deberd presentarse electronicamente. As persoas
interesadas responsabilizaranse da veracidade dos documentos que presenten.
Excepcionalmente, a Administracién podera requirir a exhibicién do documento orixinal
para cotexalo coa copia electronica presentada.

No caso de que algun dos documentos que se deben presentar de forma electrénica
superase os tamanos maximos establecidos ou tivese un formato non admitido pola
Sede electrénica da Deputacidon de Pontevedra, permitirase a sua presentacion de
forma presencial dentro dos prazos previstos.

Non serd necesario achegar os documentos xa presentados anteriormente ante a
Administracién. Para estes efectos, a persoa interesada debera indicar en que
momento e ante que érgano administrativo os presentou.

Nos supostos de imposibilidade material de obter o documento, o 6rgano competente
podera requirirlle & persoa interesada a sUa presentacion ou, no seu defecto, a
acreditacién por outros medios dos requisitos aos que se refire o0 documento antes de
formular a proposta de resolucion.

Décima. Tramites administrativos posteriores a presentacion de solicitudes e
emenda destas

Todos os tramites administrativos que as persoas interesadas deban realizar durante
a tramitacion deste procedemento faranse por medios electrénicos a través do modelo
“2887054 Tramites administrativos xenéricos distintos da solicitude”, dispofiible en
https://sede.depo.gal.

A Sede electronica dispdn dunha serie de modelos xenéricos que as persoas
interesadas poden utilizar para realizar as xestions mais habituais durante a
tramitacion administrativa (representacién, emenda da solicitude, alegaciéns,
renuncia ou recursos, entre outros). Estes modelos son comuns para os distintos
procedementos e poderan empregarse sempre que a normativa reguladora do
procedemento concreto para o que se vaian utilizar non estableza outros modelos
especificos. Os modelos xenéricos poderan descargarse para anexalos a unha
solicitude ou para realizar tramites sobre outros expedientes e presentalos de forma
electrénica. No formulario debera indicarse, no seu caso, o procedemento para o cal
se efectla o} tramite. Os modelos estan dispofiibles en:
https://sede.depo.gal/web/public/dynamic/catalogo/tramitesxenericos.

Décimo primeira. Notificacions
As notificacions de resolucidons e actos administrativos realizaranse s6 por medios

electrénicos, nos termos previstos na normativa reguladora do procedemento
administrativo comun.

As notificacidons practicaranse a través da Direccién Electronica Habilitada unica,
accesible desde a Sede electronica da Deputacién de Pontevedra
(https://sede.depo.gal).

As notificaciéns entenderanse practicadas no momento en que se acceda ao seu
contido e rexeitadas cando transcorresen dez (10) dias naturais desde a posta a
disposicién da notificacién sen que se acceda a este.

O sistema remitiralles &s persoas interesadas avisos da posta & disposicion das
notificaciéns & conta de correo electrénico indicada na solicitude. Estes avisos non
teran, en ningun caso, efectos de notificacién realizada e a sua falta non impedira que
a notificacion se considere plenamente valida.

Se o envio da notificacién electrénica non fose posible por problemas técnicos, a
Deputacion de Pontevedra practicaraa polos medios previstos na normativa reguladora
do procedemento administrativo comun.

Décimo segunda. Valoracion e concesion

A concesidon das subvencions realizarase en réxime de concorrencia competitiva, de
acordo cos seguintes criterios de valoracion:

e Interese do ben obxecto de restauracién desde o punto de vista histérico e
cultural (de 0 a 40 puntos):

- Antiglidade (de 0 a 10 puntos).

- Singularidade ou rareza na sua tipoloxia, técnica ou materialidade (de 0 a 10
puntos).

- Autenticidade (de 0 a 10 puntos). Primaranse aqueles bens que mantefian ou
conserven en maior medida os seus elementos orixinais, sen alteracidns que os
desvirttaen.

- Caracter identitario: ben representativo do patrimonio local e provincial (de 0
a 10 puntos). Valoraranse o arraigamento ao territorio (sobre todo & provincia)
e a especial vinculacién do ben & historia maritimo-fluvial do lugar e & memoria
colectiva das suUias xentes.

e Proxecto de recuperacion do ben (de 0 a 40 puntos):

- Claridade e calidade do proxecto (de 0 a 10 puntos). Valoraranse o
desenvolvemento exhaustivo do proxecto, a descricion detallada dos tipos de
accidns necesarias para acadar os obxectivos fixados, a sua calidade no
referente as soluciéns achegadas e a sua viabilidade.

- Adecuacién da intervencidn aos valores patrimoniais do ben (de 0 a 10 puntos).
Valoraranse as intervencidns axustadas aos procedementos, aos materiais e as
técnicas tradicionais.

Maior intervencidon sobre os elementos estruturais do ben (de 0 a 10 puntos).
Primaranse aquelas actuacions que se realicen sobre os elementos estruturais
do ben fronte a actuacions ou labores de mantemento.

Estado de conservacion do ben e grao de urxencia da intervencion (de 0 a 10
puntos). Valoraranse aqueles bens que presenten danos ou unha deterioracion
importante e que requiran unha rapida intervencion.

e Actividades de posta en valor do patrimonio maritimo-fluvial. Interese e
calidade das actividades &s que estea destinado o ben desde o punto de vista
sociocultural (de 0 a 20 puntos):

- Accidéns de difusién da cultura tradicional maritima galega, coma actividades
museisticas, culturais ou exposiciéns (5 puntos).

- Actividades didacticas ou educativas (3 puntos).

Actividades deportivas, encontros ou regatas (2 puntos).

Continuidade das actividades no tempo (de 0 a 5 puntos). Primaranse aquelas
actividades que se prolonguen mais no tempo.

- Traxectoria e experiencia demostrada da entidade solicitante na participacion,
recuperacion e conservacion do patrimonio maritimo-fluvial (de 0 a 5 puntos).

Unha vez analizada a proposta, a Comisiéon de Valoracidon outorgaralle unha
puntuacion, que debera acadar un minimo de 50 puntos en total para que a actividade
poida subvencionarse.

Décimo terceira. Instrucion do procedemento e proposta de resolucion

A instrucion do procedemento de concesién da subvencion corresponderalle & xefa do
Servizo de Patrimonio Documental e Bibliografico, quen realizard de oficio todas as
actuacions que estime necesarias para a determinacidon, o cofiecemento e a
comprobacién dos datos en virtude dos cales emitira un informe-proposta no que figure
a valoracién das solicitudes segundo os criterios sinalados na base décimo segunda, e
no que se explique o sistema seguido, de conformidade co previsto no artigo 19 da
Ordenanza xeral de subvenciéns da Deputacion de Pontevedra e no artigo 24 da LXS.
Este informe-proposta, xunto coa relacion de todos os expedientes, remitiraselle a
Intervencion para a sua fiscalizacion.

Posteriormente, a Comision de Valoracion instituida para tal fin realizara un estudo do
citado informe-proposta das solicitudes de subvencidén emitido pola xefa do servizo.

Unha vez valorado o devandito informe, a comision podera solicitar cantos informes
adicionais estime necesarios para resolver e emitird unha proposta motivada de
concesion de subvencions que se sometera a aprobacion do érgano competente.

Décimo cuarta. Comision de Valoracion
A Comisién de Valoracién é un drgano colexiado composto polos seguintes membros:

e Presidente: o deputado do Servizo de Patrimonio Documental e Bibliografico da
Deputacion de Pontevedra.

e Secretaria: a xefa do Servizo de Patrimonio Documental e Bibliografico da
Deputacion de Pontevedra.

e Vogais: tres persoas do equipo técnico do Servizo de Patrimonio Documental e
Bibliografico da Deputacién de Pontevedra.

A Comision de Valoracion presentara a proposta de resolucion, que sera aprobada polo
organo competente e notificada as persoas interesadas, de acordo co establecido nos
artigos 40 e 41 da LPACAP.

O prazo maximo para resolver e notificar a resolucién do procedemento é de seis (6)
meses, contados a partir do dia seguinte ao de finalizacién do prazo de presentacién
de solicitudes. Transcorrido este prazo sen notificarselles a resolucién as persoas
interesadas, a solicitude de concesion da subvencidn entenderase como desestimada
por silencio administrativo.

Décimo quinta. Modificacién da resolucién

Unha vez notificada a resolucion de concesidn, a persoa beneficiaria da subvencion
podera solicitar a modificacion do seu contido cunha exposicién razoada dos motivos,
gue podera autorizarse sempre que se mantefia a finalidade da axuda e non se danen
dereitos de terceiras persoas.

Esta solicitude de modificacion debera presentarse de forma inmediata & aparicion das
circunstancias que a motivasen e, en todo caso, no prazo dun (1) mes desde a
notificacion da concesidon; asi mesmo, sera obxecto de resolucién polo 6rgano
competente, logo da proposta da Comisiéon de Valoracién, na que se teran en conta as
seguintes circunstancias:

e Se o orzamento da nova actividade é superior ou igual ao subvencionado
inicialmente, manteranse as condicidons da subvencién concedida en canto ao
importe da subvencion e ao orzamento subvencionado.

e Se 0 orzamento da nova actividade é inferior ao subvencionado inicialmente, a
Comision de Valoracion, logo do informe do Servizo de Patrimonio Documental

e Bibliografico, deberd determinar o novo orzamento subvencionado e o novo
importe da subvencidon, que seran inferiores aos inicialmente establecidos.

Décimo sexta. Publicidade

Estas bases reguladoras publicaranse no BOPPO e na Sede electronica da Deputacion
de Pontevedra (https://sede.depo.gal).

Por outra parte, de conformidade co previsto nos artigos 17.3 b) e 20.8 a) da LXS, o
texto da convocatoria transmitiraselle 2 BDNS para a sua publicacion nela, que sera a
que lle dea traslado do seu extracto ao BOPPO.

Ademais, a Deputacion de Pontevedra publicara a concesion das subvenciéns no
BOPPO e na sUa paxina web, e remitiralla & BDNS.

Décimo sétima. Compatibilidade con outras subvencions

A subvencion concedida pola Deputacién de Pontevedra sera compatible con outras
subvencions, axudas, ingresos ou recursos para a mesma finalidade procedentes de
calguera outra Administraciéon ou ente publico ou privado, nacional, da Unién Europea
ou de organismos internacionais, pero en ningun caso a contia total das subvenciéns
podera superar o custo real da actividade subvencionada. Para eses efectos, en canto
se tefia coflecemento da obtencidn doutras subvencions para a mesma actividade, a
persoa beneficiaria deberd comunicarllo @ Deputacion de Pontevedra.

A subvencion concedida é incompatible con outras axudas outorgadas por outros
servizos da Deputacion de Pontevedra para a mesma finalidade no mesmo exercicio.
A persoa beneficiaria deberd comunicar, nese caso, que xa se lle concedeu outra
subvencion do organismo provincial.

Décimo oitava. Xustificacion

A entidade beneficiaria estara obrigada a presentar a xustificacion do cumprimento
das condicidns establecidas e da consecucidon dos obxectivos previstos no acto de
concesion da subvencidn e, no seu caso, a pofier & disposicion da Deputacion os libros
e os rexistros contables necesarios para a adecuada xustificacion e para o exercicio
das facultades de comprobacion ou control financeiro.

A persoa beneficiaria tera de prazo ata o 31 de marzo de 2027 para presentar na Sede
electrénica da Deputacién de Pontevedra, por medios electrénicos a través do modelo
"2887054 Tramites administrativos xenéricos distintos da solicitude”, dispofiible en
https://sede.depo.gal, a seguinte documentacion xustificativa:

e Memoria xustificativa do cumprimento das condicidéns establecidas na solicitude
de subvencién, debidamente asinada, na que se indiquen o investimento

realizado e os resultados obtidos. Incluirase un anexo fotografico do ben
rehabilitado.

e Conta xustificativa dos gastos (formulario do anexo I), na que se determinara
o custo ou o gasto total da finalidade subvencionada e se detallaran as facturas
ou os documentos con valor probatorio no dmbito mercantil e administrativo.
Pofierase de relevo que os gastos que figuran na conta xustificativa se aplicaron
a finalidade subvencionada e indicarase que o resto de xustificantes da conta
se encontran no domicilio da persoa beneficiaria & disposicion da Deputacion
para o seu exame.

Os gastos xustificados deberan axustarse aos conceptos incluidos no orzamento
inicial, cunha porcentaxe de desviacidn maxima do 20 % no custo dos
diferentes conceptos con respecto ao orzamento inicial.

e Facturas ou documentos analogos con valor probatorio no ambito mercantil e
administrativo polo importe da subvenciéon concedida; indicaranse en cada
factura o nimero de unidades, os prezos unitarios destas, o IVE detallado e
mais o custo total de cada unidade.

e Acreditacién da debida divulgacion do financiamento por parte da Deputacién
do investimento subvencionado nos termos establecidos na base décimo
novena da convocatoria.

e Declaracion de que non se recibiron outras subvenciéns de administraciéns
publicas ou entidades privadas para a finalidade subvencionada ou, no seu
caso, detalle do financiamento obtido e declaracién responsable de que os
ingresos non superan o custo da finalidade subvencionada.

O pagamento da subvencion efectuarase despois da comprobacién e da elaboracién
dun informe por parte dos servizos técnicos provinciais de que se cumpriu coa
finalidade e co obxecto da subvencidn.

Para cobrar a axuda concedida as entidades deberan estar ao corrente das suas obrigas
tributarias coa AEAT, coa ATRIGA, coa Seguridade Social e coa Deputacion, situacion
gue comprobara de oficio a propia institucion provincial.

Décimo novena. Obrigas das entidades beneficiarias

Ademais das previstas no artigo 14 da LXS, as persoas beneficiarias teran que cumprir
as seguintes obrigas:

e Realizar a finalidade obxecto da subvencion antes do 31 de decembro de 2026
e presentar en forma e en prazo a xustificacion correspondente.

e Non transferir a propiedade do ben ou o dereito de uso ou cesién nun prazo de
cinco (5) anos desde o momento da concesion, asi como destinalo ao fin
concreto para o que se outorga a subvencién.

e As acciéns de promocién e os materiais de difusion que se realicen ao abeiro
desta convocatoria deberan incluir o logotipo da Deputacion de Pontevedra,
seguindo a normativa de identidade corporativa especifica desta axuda,
“Subvencions para a recuperacion do patrimonio maritimo-fluvial”, accesible en
https://www.depo.gal/es/identidade-corporativa. Esta obriga podera
acreditarse mediante accidons de comunicacion ou publicidade (notas de prensa,
paxinas web, carteis e placas, entre outras).

e Pagarlles as suUias acredoras e acredores durante o periodo de realizacién da
finalidade subvencionada. Non obstante, as persoas ou entidades beneficiarias
que tefian dificultades de tesoureria poderan pagar unha vez cobren a
subvencion, en cuxo caso deberan facelo no prazo maximo dun (1) mes desde
a data de cobro.

e Utilizar, con caracter xeral, formas de pagamento a terceiras persoas que
poidan acreditarse mediante un documento expedido por unha entidade
financeira, no que queden identificados a persoa beneficiaria, o importe e a
data de pagamento (tarxetas bancarias de crédito ou débito, taldns
nominativos, transferencias bancarias etc.); sé excepcionalmente poderan usar
o pagamento en metalico cos limites establecidos legalmente. O incumprimento
desta disposicién para algun gasto que supere o importe de novecentos euros
(900 €) implicara que este se considere non subvencionable.

e Se, debido & acumulacién de subvencidns ou axudas recibidas para o mesmo
fin, o conxunto destas superase o custo total da actividade subvencionada,
deberd comunicalo, en cuxo caso o importe da subvencidon debera ser obxecto
de modificacién.

e Someterse ao control financeiro da subvencién concedida nos termos
establecidos no artigo 31 da Ordenanza xeral de subvencidns da Deputacién de
Pontevedra, aprobada polo Pleno da Corporacién na sua sesién ordinaria do 28
de outubro de 2016 e publicada no BOPPO nim. 249, de 30 de decembro de
2016.

e Estar ao corrente das obrigas tributarias para a percepcién de axudas publicas
coa AEAT, coa ATRIGA, coa Seguridade Social e coa institucién provincial.

Vixésima. Pagamento
Para pagar a subvencion terase en conta o seguinte:

e No caso de que se xustifiquen gastos polo 100 % do orzamento subvencionado,
aboarase a totalidade da subvencion previamente concedida.

e No caso de que se xustifiquen gastos inferiores ao 100 %, aboarase a parte
proporcional da subvencién previamente concedida.

O pagamento efectuarase por transferencia bancaria a4 conta indicada pola entidade
beneficiaria.

Vixésimo primeira. Incumprimento

Unha vez vencido o prazo de xustificacién sinalado na base décimo oitava sen que a
entidade beneficiaria presente a documentacion xustificativa, o Servizo de Patrimonio
Documental e Bibliografico requiriralle que o faga no prazo improrrogable de quince
(15) dias.

A falta de presentacion da documentacién neste prazo supora o inicio do procedemento
de perda da subvencién e as demais responsabilidades previstas na LXS.

Vixésimo segunda. Devolucion, reintegro ou perda do dereito ao cobro
As subvencidons concedidas deberan devolverse ou reintegrarse nos seguintes casos:

e Por obtelas falseando as condiciéns requiridas.
e Por non aplicalas aos fins para os que se concederon.

e Por incumprir a persoa beneficiaria as obrigas asumidas e as condicions fixadas
nestas bases.

Asi mesmo, o incumprimento por parte das persoas beneficiarias dos requisitos
establecidos nestas bases e nas demais normas aplicables, asi como as condicidns que
Nno seu caso se establezan na correspondente resolucion de concesion, dara lugar, total
ou parcialmente, despois do oportuno expediente, & perda do dereito ao cobro,
segundo o establecido nos artigos 28, 29 e 30 da Ordenanza xeral de subvenciéns da
Deputacion de Pontevedra.

Vixésimo terceira. Proteccion de datos
Os datos persoais recollidos neste procedemento seran obxecto de tratamento pola

Deputacion de Pontevedra, en calidade de dérgano responsable, coa finalidade de
xestionar este procedemento, verificar os datos e os documentos que a persoa

interesada declare na sua solicitude para comprobar a sta exactitude e levar a cabo
todas as actuacidons administrativas que, no seu caso, deriven.

A lexitimacién para o tratamento baséase no cumprimento dunha tarefa de interese
publico ou no exercicio de poderes publicos segundo as normas de rango legal
recollidas no apartado “Normativa aplicable”, dispoiiible na ficha de procedemento en
https://sede.depo.gal.

Os datos persoais obtidos neste procedemento serdn obxecto de comunicacion as
administracidons publicas no exercicio das slas propias competencias ou cando sexa
necesario para que a cidadania poida acceder de forma integral & informacién relativa
a unha materia.

As persoas interesadas poderan acceder, rectificar e suprimir os seus datos, exercer
outros dereitos ou revogar o consentimento segundo o previsto en
https://depo.gal/proteccion-de-datos/exercicio-de-dereitos.

Vixésimo cuarta. Dereito supletorio

Para o non disposto nestas bases contemplarase o establecido na LPACAP; na Lei
40/2015, de 1 de outubro, de réxime xuridico do sector publico; na LXS; na Ordenanza
xeral de subvencidons da Deputaciéon de Pontevedra; nas Bases de execucidon do
Orzamento para o exercicio de 2026; e na demais lexislacion aplicable.

